
Հայաստանի Հանրապետության կառավարության որոշման
Անհրաժեշտություն – ՀՀ կառավարության 26.05.2011թ. N 990-Ն որոշմամբ, նշված որոշման N 1 հավելվածում նշված տարածքներում իրականացվող ճանապարհաշինական ծրագրերի նկատմամբ ճանաչվել է բացառիկ՝ գերակա հանրային շահ: Ներկայումս սեփականության օտարման գործընթացն օտարվող որոշ տարածքներում նախատեսվում է սկսել 2013 թվականի երկրորդ եռամսյակում, քանի որ նախագծման աշխատանքները խորհրդատուի կողմից կսկսվեն միայն սույն թվականի հոկտեմբերի սկզբին: 
Ընթացիկ իրավիճակը և խնդիրները – նախագծման, շինարարության կառավարման և վերահսկման խորհրդատուի հետ պայմանագիր է կնքվել Ասիական Զարգացման Բանկի ընթացակարգերի համաձայն և սույն  թվականի հոկտեմբերի 4-ին խորհրդատուն կսկսի նախագծման ու հողի օտարման և տարաբնակեցման ծրագրերի պատրաստման աշխատանքները: Օտարման գործընթացն ամբողջությամբ կարող է սկսվել խորհրդատուի կողմից աշխատանքներն ավարտելուց հետո միայն որի մոտավոր տևողությունը 6 ամիս է:

ՀՀ կառավարության 26.05.2011թ. N 990-Ն որոշման 2-րդ կետի 2-րդ ենթակետը սահմանում է սեփականության օտարման գործընթացն սկսելու վերջնական ժամկետը 2013 թվականի հունվարի 1-ը, իսկ այդ ժամանակահատվածում հնարավոր չի լինի ներկայացնել փոխհատուցման նախնական առաջարկները:
Կարգավորման նպատակը և բնույթը – խորհրդատուի կողմից մանրամասն ճարտարագիտական նախագծման ու հողի օտարման և տարաբնակեցման ծրագրերի պատրաստման աշխատանքները նախատեսվում է ավարտել 2013 թվականի երկրորդ եռամսյակում, այդ իսկ պատճառով ժամկետի երկարաձգումը թույլ կտա իրականացնել սեփականության օտարման գործընթացը:
Ակնկալվող արդյունք – որոշումն ընդունելուց հետո հնարավոր կլինի սկսել օտարման գործընթացը՝ նշված որոշմամբ սահմանված ժամկետում: 

Երևանի քաղաքապետ Տարոն Մարգարյան  
